
 Gwybodaeth am y canllaw hwn 

Mae’r canllaw hwn yn rhoi 
trosolwg o ddigideiddio 
isel ei gost ac mae’n casglu 
enghreifftiau ysbrydoledig 
o brosiectau gan fudiadau a 
sefydliadau. Mae’r canllaw 
yn helpu i ddangos sut 
mae’n bosibl digideiddio 
treftadaeth ar gyllideb dynn.  

Nod y canllaw 
Gobeithio bydd y canllaw hwn yn tanio 
meddwl creadigol am sut gall eich 
prosiect digideiddio chi ddefnyddio 
neu addasu strategaethau y mae eraill 
wedi rhoi prawf arnynt. Mae CC BY yn 
trwyddedu’r canllaw hwn. Ystyr hynny 
yw eich bod yn gallu ei ddefnyddio’n sail 
ar gyfer creu adnoddau newydd sy’n 
cwmpasu deunyddiau treftadaeth neu 
dechnegau digideiddio eraill.   

Diffinio digideiddio 
Yn ôl y  DCMS, ystyr digideiddio yw 
“gwneud copïau ar ffurf ddigidol o’r 
gwreiddiol diriaethol – er enghraifft 
trwy sganio neu dynnu ffotograffau o 
eitemau 2D neu drosglwyddo cynnwys 
riliau o ffilm neu dâp sain i fformatau 
digidol. Hefyd, gall gyfeirio at sganio 
gwrthrychau yn 3D neu, yn frasach, 
unrhyw ffotograffiaeth ddigidol o 
gasgliadau”. 

At ein dibenion ni, gall digideiddio 
hefyd gynnwys prosiectau sy’n 
gwella ansawdd neu’r rheolaeth ar 
eich casgliadau digidol presennol, fel 
prosiectau sy’n canolbwyntio’n benodol 
ar gyfoethogi metadata neu baratoi 
delweddau digidol neu recordiadau sain 
i’w cyhoeddi ar blatfformau poblogaidd.   

Cyfleoedd
Gall digideiddio isel ei gost arwain 
at adenillon sylweddol pan fydd 
deunyddiau treftadaeth yn cael eu 
rhyddhau i gynulleidfa ehangach. Mae 
gweithio gyda chyllideb isel, neu ddim 
cyllideb, yn gyfle i feddwl yn greadigol 
am ba ddeunyddiau rydych chi’n eu 
defnyddio a sut i rannu’r deunyddiau 
hynny gyda’r cyhoedd. Gallai faint y 
gallwch ei wneud ar gyllideb isel eich 
synnu chi. 

Cyfyngiadau 
Mae gwneud llawer gydag ychydig yn 
gofyn am osod disgwyliadau realistig. 
Er enghraifft, gallai digideiddio isel 
ei gost gynnwys gweithio gydag 
amrediad cyfyngedig o ddeunyddiau 
neu ddigideiddio gan ddefnyddio 
offer sydd gennych yn barod. Hefyd, 
gallech gyhoeddi’r asedau digidol 
ar blatfformau presennol yn lle creu 
gwefan newydd. A does dim o’i le ar 
hynny! Mae rhannu rhywfaint o’ch 
deunyddiau gyda’r cyhoedd yn well na 
rhannu dim. Hefyd, mae dechrau’n fach 
yn ffordd wych o ddysgu a chynllunio 
ar gyfer prosiectau digideiddio mwy o 
faint yn y dyfodol. 

Enghreifftiau 
Mae’r canllaw hwn yn cynnwys 
enghreifftiau go iawn o strategaethau 
cost isel y gallwch eu defnyddio yng 
nghamau gwahanol digideiddio. 
Mae rhai enghreifftiau’n cynnwys 
sefydliadau sy’n fwy o faint neu sydd 
â mwy o adnoddau na’ch prosiect chi. 
Peidiwch â gadael i hyn eich digalonni 
chi. Yn hytrach, ystyriwch beth mae’r 
sefydliadau hyn wedi’i wneud, a sut 
gwnaethon nhw hynny, i ystyried a 
allech chi ddyblygu rhywbeth tebyg. 

Adnoddau 
Adnoddau. Mae llawer o adnoddau 
rhagorol ar gael am ddim i’ch 
cynorthwyo â phob cam o’r broses 
ddigideiddio. Mae dolenni i’r rhain 
wedi’u cynnwys isod ac yn yr adran 
ganlynol.

https://digipathways.co.uk/what-do-we-mean-by-digitisation/

Camau allweddol at ddigideiddio
Mae’r adran hon yn cynnig golwg gyffredinol ar y broses ddigideiddio, wedi’i threfnu’n ddeg cam.

 Cam 1 
Cynllunio’ch  
prosiect

 Cam 2 
Clirio hawliau i gael  
at y deunyddiau

 Cam 3 
Trefnu eich tîm

 Cam 4 
Trefnu eich offer

 Cam 5 
Digideiddio’r 
deunyddiau

 Cam 6 
Golygu’r deunyddiau 
digidol

 Cam 7 
Ychwanegu metadata  
a datganiadau hawliau

 Cam 8 
Storio eich 
deunyddiau digidol

 Cam 9 
Cyhoeddi eich 
deunyddiau digidol

 Cam 10 
Adneuo’r deunyddiau 
digidol

Dewis a pharatoadau

Cam 1
Cynllunio’ch prosiect
Gall llawer o’r gwaith paratoi ar gyfer 
eich prosiect gael ei wneud heb gyllideb 
o gwbl. Rhai cwestiynau i’w hystyried i 
ddechrau yw:

	 •	� Beth allwn ni ei wneud heb gyllid 
neu cyn cael cyllid?

	 •	� Beth yw’r cynllun os na fyddwn yn 
cael cyllid?

Dylech:

	 •	 osod amcanion eich prosiect 
	 •	� nodi’r cyhoedd rydych am eu 

cyrraedd
	 •	� rhestru’r adnoddau sydd gennych 

yn barod (amser, arian, pobl)
	 •	� asesu eich anghenion ar gyfer 

cyflawni’r prosiect
Defnyddiwch gynlluniwr prosiect 
digideiddio Cronfa Treftadaeth y Loteri 
Genedlaethol i baratoi eich prosiect. 

Cam 2
Clirio hawliau i gael at y 
deunyddiau
Eich nod yw diogelu’r deunyddiau 
treftadaeth a galluogi’r cyhoedd i 
gael atynt. Os ydych chi’n berchen 
ar hawliau yn y deunyddiau, dylech 
gynllunio cyhoeddi’r deunyddiau ar 
ffurf Creative Commons Attribution 
4.0 International (CC BY 4.0), sy’n 
caniatáu am unrhyw ddefnydd ar y 
deunyddiau gyda phriodoliad. Os nad 
oes unrhyw un yn berchen ar yr hawliau 
yn y deunyddiau, defnyddiwch adnodd 
Creative Commons CC0 1.0 Universal 
(CC0 1.0) Public Domain Dedication. 

Bydd angen i chi archwilio’r deunyddiau 
i weld a yw’r hawliau ynddynt yn eich 
atal rhag defnyddio CC BY neu CC0. Er 
enghraifft, ni allwch ddefnyddio’r rhain:

	 •	� os nad yw perchennog hawlfraint 
wedi rhoi caniatâd  

	 •	� os nad yw statws yr hawlfraint yn 
hysbys

	 •	� os yw’r deunyddiau’n sensitif neu 
os oes hawliau eraill ynddynt

Hefyd, bydd angen i chi gydymffurfio â 
deddfau diogelu data ynghylch unrhyw 
wybodaeth rydych chi’n ei dal a’i 
chyhoeddi am bobl fyw. 

Gofynnwch i chi’ch hun: faint o eitemau 
sydd, pa hawliau sydd gennym i 
gyhoeddi’r deunyddiau ar-lein ac a allwn 
ddefnyddio CC BY neu CC0 (neu unrhyw 
ddatganiad hawliau arall)? Rhannwch 
eich deunyddiau i’r categorïau canlynol:

	 •	 nid oes angen caniatâd 
	 •	 rhoddwyd caniatâd yn barod
	 •	 gellir ceisio caniatâd
	 •	� nid yw’r statws hawlfraint yn 

hysbys
	 •	 nid yw’n bosibl eu cyhoeddi
Os ydych chi’n gweithio ar gyllideb 
dynn, gallech ddechrau gyda 
deunyddiau nad oes angen caniatâd ar 
eu cyfer neu gyda’r deunyddiau mwyaf 
defnyddiol er mwyn treialu eich rhaglen 
ddigideiddio. 

 
↘  Adnoddau

 ¬  Canllaw Digidol: Gweithio 
gyda Thrwyddedau Agored  dyma 
ganllaw cynhwysfawr gan Gronfa 
Treftadaeth y Loteri Genedlaethol.

 ¬  Rightsstatements.org mae’n 
darparu deuddeg label wedi’u 
safoni, y gellir eu defnyddio pan 
na ellir defnyddio trwyddedau 
Creative Commons.

 ¬  Trwyddedau Creative 
Commons: Canllaw i Ddiogelu 
Data a Hawlfraint gan Gronfa 
Treftadaeth y Loteri Genedlaethol.

 ¬  Copyrightuser.org arweiniad 
ar gyfraith hawlfraint, gan 
gynnwys eithriadau hawlfraint 
i amgueddfeydd ac orielau, 
llyfrgelloedd ac archifau.

 ¬  Naomi Korn & Associates 
amrywiaeth o adnoddau a 
thempledi ar gyfer rheoli hawliau

https://www.heritagefund.org.uk/our-work/digital-skills-heritage
https://creativecommons.org/licenses/by/4.0/
https://creativecommons.org/publicdomain/zero/1.0/
https://www.heritagefund.org.uk/cy/publications/gweithio-gyda-thrwyddedau-agored-canllaw-i-brosiectau
https://rightsstatements.org/page/1.0/?language=en
https://naomikorn.com/wp-content/uploads/2023/01/NLHF-CC-and-GDPR-Dec-2022-Final.pdf
https://www.copyrightuser.org/
https://www.copyrightuser.org/educate/intermediaries/museums-and-galleries/
https://www.copyrightuser.org/educate/intermediaries/libraries/
https://www.copyrightuser.org/educate/intermediaries/archives/
https://naomikorn.com/resources/

Dewis a pharatoadau

 Cam 3
Trefnu eich tîm 
Nodwch eich tîm a’i drefnu. A 
fyddwch chi’n defnyddio staff, 
gwirfoddolwyr neu ymgynghorwyr? 
Rhestrwch aelodau eich tîm a neilltuo 
cyfrifoldebau. Gallai aelodau’r tîm elwa 
o hyfforddiant penodol. Gall gwella 
sgiliau eich tîm helpu i leihau costau 
yn y tymor hir sy’n gysylltiedig ag 
ymgynghori neu ddefnyddio contractio 
allanol. 

Hefyd, gall gwirfoddolwyr chwarae 
rôl werthfawr, gan eich helpu i 
ymgysylltu’n uniongyrchol â’ch 
cymuned. Gall gweithio gyda 
gwirfoddolwyr helpu i leihau costau 
sy’n gysylltiedig â digideiddio, catalogio 
a chyhoeddusrwydd. Byddwch yn 
ymwybodol nad yw hyn bob amser yn 
opsiwn heb gost. Bydd cynorthwyo 
gwirfoddolwyr â chostau cymryd 
rhan yn galluogi grŵp mwy amrywiol 
i ymwneud. Mae gwirfoddolwyr yn 
cyfrannu fwyaf at brosiectau sydd â:

	 •	 llif gwaith profedig
	 •	 tasgau wedi’u cofnodi’n dda 
	 •	 tîm sy’n cael ei reoli’n dda 
	 •	 syniad clir o gwmpas y prosiect 

Gall buddsoddiad bach yn yr uchod 
(gan gynnwys rheoli gwirfoddolwyr a 
chostau cymryd rhan gan wirfoddolwyr) 
arwain at fuddion sylweddol ymhellach 
ymlaen. 

 
↘  Adnoddau

 ¬  Guidance for Volunteer 
Cataloguing in the Archives mae’r 
ddogfen hon gan yr Archifau 
Cenedlaethol yn cynnwys rhestri 
gwirio defnyddiol.

 ¬  Digitization for Everybody 
(Dig4E) mae’n cynnig gwersi 
ar-lein am ddim ar ddigideiddio 
delweddau, sain a fideo.

 ¬  SHARE Museum East mae’n 
cynnig hyfforddiant rhad ac 
am ddim o bryd i’w gilydd ar 
amrywiaeth o bynciau digideiddio.  

 ¬  Mae Creative Commons yn 
cynnal  certificates programme ar 
gyfer cyhoeddi treftadaeth gan 
ddefnyddio mynediad agored, os 
ydych chi’n chwilio am hyfforddiant 
mwy datblygedig ar hawliau, 
caniatâd a thrwyddedu.

 Cam 4 
Dewis eich offer
Penderfynwch a fyddwch yn rhentu 
neu’n prynu’r offer digideiddio y 
bydd ei angen arnoch. Bydd yr hyn y 
byddwch yn ei ddefnyddio yn dibynnu 
ar y deunyddiau treftadaeth a’r dull 
digideiddio (sganio, ffotograffiaeth, 
recordio sain), ynghyd ag ansawdd yr 
allbynnau digidol a ddymunir ac unrhyw 
gyllideb sydd ar gael. Bydd angen i chi 
ymchwilio i ba offer sydd ar gael. 

Mae opsiynau cyfeillgar i’r gyllideb yn 
cynnwys:

	 •	� defnyddio’r hyn sydd gennych yn 
barod, fel ffôn clyfar 

	 •	� rhentu offer oddi wrth sefydliad 
arall 

	 •	� prynu offer isel ei gost 
Ar gyfer delweddau, gallwch 
ddefnyddio:
	 •	 ffôn clyfar
	 •	 sganiwr dogfennau 
	 •	 sganiwr ffilmiau 
	 •	 camera, trybedd a goleuadau 
Ar gyfer deunyddiau clyweled, gallwch 
ddefnyddio:

	 •	 ffôn clyfar
	 •	 recordydd sy’n cael ei ddal â llaw

	 •	� gliniadur neu gyfrifiadur bwrdd 
gwaith

	 •	� microffon yn gysylltiedig â dyfais 
recordio 

Holwch brosiectau tebyg am beth 
ddefnyddion nhw i ddigideiddio. 
Chwiliwch am arbenigwr i’ch helpu i 
ddewis y dulliau a’r offer digideiddio 
mwyaf addas ar gyfer eich deunyddiau 
(e.e. ffotograffwr proffesiynol, sganwyr 
neu gyflenwyr). 

 
↘  Adnoddau

 ¬  Collections Trust mae ganddynt 
ganllaw digideiddio gydag adran 
ddefnyddiol ar ddewis offer.

 ¬  Archivist in a Backpack 
maen nhw wedi creu ffordd o 
ddigideiddio treftadaeth dim ond 
gan ddefnyddio offer sy’n ffitio i fag 
bach.

 ¬  ScanTent dyma enghraifft 
o git digideiddio cludadwy 
fforddiadwy y mae’r  Bibliothèque 
nationale de France yn ei roi i 
ymwelwyr er mwyn iddynt allu 
hunanddigideiddio.

 ¬  Cewch ganllawiau prynu 
sganwyr ffilmiau a sganwyr 
ffotograffau ar-lein.

https://cdn.nationalarchives.gov.uk/documents/volunteer-cataloguing-in-archives.pdf
https://www.dig4e.com/lessons/
https://www.sharemuseumseast.org.uk/
https://creativecommons.org/
https://certificates.creativecommons.org/about/certificate-resources-cc-by/
https://collectionstrust.org.uk/
https://dms-cf-01.dimu.org/file/022wazLs3BWg
https://blogs.lib.unc.edu/community-driven-archives/about-us/archivist-in-a-backpack/
https://readcoop.eu/scantent/
https://readcoop.eu/success-stories/scantents-at-the-bnf/
https://www.bhphotovideo.com/explora/photography/buying-guide/scanning-film-buying-guide
https://uk.pcmag.com/photos-video-graphics/110/how-to-scan-your-old-photos
https://uk.pcmag.com/photos-video-graphics/110/how-to-scan-your-old-photos

Digideiddio a rheoli data

Cam 5 
Digideiddio’r deunyddiau
Gosodwch eich deunyddiau a’u 
digideiddio. Os nad ydych wedi gwneud 
yn barod, nawr yw’r amser i gael cyngor 
gan arbenigwr i wneud yn siŵr eich 
bod chi’n gweithio gyda manylebau 
technegol sy’n addas i’ch prosiect. 

 
↘  Adnoddau

 ¬  A Guide to Digitisation gan 
SHARE Museums East

 ¬  Capture Your Collections, Small 
Museum Version gan Lywodraeth 
Canada

 ¬  Archives and Access Toolkit gan 
Tate

 ¬  Digitisation Guidelines gan 
Gasgliad y Werin Cymru

 ¬  Digitise Documents gan y 
Ganolfan Data, Diwylliant a 
Chymdeithas, Prifysgol Caeredin

 ¬  Rijksmuseum Manual for the 
Photography of 3D Objects

 ¬  Glam3D.org dyma adnodd 
agored ar broses gyfan sganio 3D.

 ¬  Community Archives and 
Heritage Group mae ganddynt 
arweiniad ar gyfer archifau 
cymunedol.

 ¬  Gallwch ddod o hyd i ganllawiau 
syml ar ddefnyddio ffonau clyfar 
i sganio negatifau a ffotograffau 
ar-lein.

 Cam 6 
Golygu’r deunyddiau digidol
Nawr, mae angen golygu eich 
deunyddiau digidol. Er enghraifft, gall 
fod angen i chi gywiro lliwiau a gwneud 
addasiadau eraill i ddelweddau. Yn 
achos recordiadau sain newydd, gall 
fod angen i chi gael gwared ar sŵn 
cefndir neu seiniau digroeso eraill. Bydd 
angen i chi newid maint, ailfformatio 
neu gywasgu’r asedau cyn eu cyhoeddi 
ar-lein. 

Os ydych chi’n ddechreuwr, gallwch 
ymarfer golygu gan ddefnyddio 
rhywfaint o’r feddalwedd hwylus i 
ddefnyddwyr sydd ar gael yn rhad ac am 
ddim isod.

 
↘ 	Adnoddau

 ¬  Gimp (neu XGimp i ffonau 
symudol) – dyma un o lawer o 
raglenni golygu ffotograffau 
ffynhonnell agored

 ¬  Photoshop Express dyma raglen 
golygu delweddau sydd ar gael yn 
rhad ac am ddim gan Adobe

 ¬  Audacity dyma feddalwedd 
ffynhonnell agored boblogaidd 
ar gyfer golygu sain, ond gallai 
Ocenaudio fod yn fwy hwylus i chi.

https://www.sharemuseumseast.org.uk/resources/a-guide-to-digitisation/
https://www.canada.ca/en/heritage-information-network/services/digitization/capture-collections-small-museum.html
https://www.tate.org.uk/art/archive/archives-access-toolkit
https://www.peoplescollection.wales/sites/default/files/gimp_ed2_en.pdf
https://www.cdcs.ed.ac.uk/training/training-pathways/managing-digitised-documents-pathway/digitise-documents
https://assets.foleon.com/eu-central-1/de-uploads-7e3kk3/109/manual-3d-2020.2b3115fe8493.pdf
https://glam3d.org/index.html
https://www.communityarchives.org.uk/content/resource/managing-your-collections
https://www.35mmc.com/11/03/2022/using-a-mobile-phone-and-a-free-app-to-scan-negatives-by-george-griffin/
https://uk.pcmag.com/photo-editing/128047/how-to-scan-old-photos-with-your-phone
https://www.gimp.org/
https://www.adobe.com/uk/products/photoshop-express.html
https://www.audacityteam.org/download/
https://www.ocenaudio.com/en/whatis

Digideiddio a rheoli data

Cam 7  
Ychwanegu metadata a 
datganiadau hawliau
Ychwanegu metadata at eich 
deunyddiau wedi’u digideiddio yw’r 
broses o gatalogio. Chi sy’n dewis pa 
fetadata i’w ychwanegu. 

Er enghraifft, efallai y byddwch 
am ychwanegu gwybodaeth fel y 
creawdwr, y deunyddiau ffynhonnell, y 
dyddiad creu, y lle, y gwrthrych neu’r 
unigolyn sy’n cael ei gynrychioli, ac 
unrhyw hawliau yn y deunyddiau neu 
ganiatâd ynghylch eu hailddefnyddio. 
Mae’n syniad da edrych i weld sut 
mae archifau eraill wedi catalogio eu 
casgliadau a gwneud nodyn o’r safonau 
a ddefnyddiant. 

Bydd angen i chi lunio templed 
(rhestr o feysydd data mewn taenlen) 
sy’n addas i’ch cynnwys, eich gallu 
i lenwi’r meysydd â gwybodaeth, a 
pha wybodaeth sy’n ddefnyddiol 
i ddefnyddwyr. Gallwch gofnodi 
eich metadata mewn taenlen gan 
ddefnyddio meddalwedd ffynhonnell 
agored fel Google Sheets neu 
feddalwedd safonol fel Microsoft 
Excel. Pan fyddwch yn barod, gall y 
wybodaeth hon gael ei hychwanegu 
at y deunyddiau wedi’u digideiddio 
gan ddefnyddio meddalwedd am ddim 

fel Adobe Bridge neu wrth lwytho i 
blatfformau penodol fel Wikimedia 
Commons neu Flickr.

Defnyddiwch yr egwyddorion syml hyn i 
arbed amser ac arian yn nes ymlaen:

	 •	� casglwch wybodaeth mor agos at y 
ffynhonnell â phosibl 

	 •	� nid oes angen i chi aros i’ch system 
ar-lein fod yn barod – gall y rhan 
fwyaf o gronfeydd data ar-lein neu 
feddalwedd lanlwytho fewnforio 
data taenlen os yw’n gyson ac yn 
gysylltiedig ag enw ffeil 

	 •	� defnyddiwch gyfres safonol o 
feysydd ar gyfer mewnbynnu’r holl 
ddata 

	 •	� llenwch feysydd yn gyson (er 
enghraifft, gosodwch fformat 
dyddiadau, fel DD-MM-BBBB)

	 •	� ysgrifennwch ganllaw i weinyddwyr 
a gwirfoddolwyr ar sut i fewnbynnu 
data 

	 •	� ceisiwch wahanu mathau o ddata 
yn feysydd gwahanol lle bo’n bosibl 
(er enghraifft, lle a dyddiad) 

	 •	� defnyddiwch ddata a fydd yn helpu 
eich defnyddwyr i ddod o hyd i’r 
cynnwys (er enghraifft, categorïau 
neu allweddeiriau)

	 •	� cofnodwch unrhyw hawliau a 
chaniatâd ynghylch ailddefnyddio 
(er enghraifft, CC BY 4.0, CC0 neu 
ddatganiad hawliau arall)

↘ 
 

 Adnoddau ar fetadata 

 ¬  	Adobe Bridge rhaglen rad ac 
am ddim sy’n caniatáu i chi gael 
rhagolwg o fetadata, ei drefnu a’i 
ychwanegu at ddeunyddiau wedi’u 
digideiddio.

 ¬  	Inselect gan yr Amgueddfa 
Hanes Naturiol, Llundain – dyma 
raglen ffynhonnell agored sy’n 
awtomeiddio tocio delweddau 
unigol o sbesimenau o sganiau 
drâr-cyfan. 

 ¬  	Community Archives and 
Heritage Group mae ganddynt 
restr o feysydd data a argymhellir.

 ¬	 Canllawiau Digido ar gyfer 
Casgliad y Werin Cymru – mae 
ganddynt adran ar fetadata 
technegol a metadata disgrifiadol. 

¬	 Infokit Jisc mae ganddo ganllaw 
cyffredinol i fetadata.

 ¬  	Managing Digital Files gan 
y Ganolfan Data, Diwylliant a 
Chymdeithas, Prifysgol Caeredin – 
mae’n darparu mwy o arweiniad.

 
↘ 	Adnoddau ar labelu a rheoli 
hawliau 

 ¬  	Canllaw Digidol: gweithio gyda 
thrwyddedau agored nod hwn 
yw helpu sefydliadau i fodloni 
gofyniad trwyddedu agored Cronfa 
Treftadaeth y Loteri Genedlaethol.

 ¬  How-to guide for labelling 
cultural heritage gan Europeana 
– mae’n ddefnyddiol ar gyfer 
deall p’un a allwch ddefnyddio 
Creative Commons neu a 
ddylech ddefnyddio labeli gan 
RightsStatements.org.

 ¬  Creative Commons mae’n 
cynnig amrywiaeth o drwyddedau 
agored ac offer i gyhoeddi cynnwys 
gwreiddiol a chynnwys cyhoeddus.  

 ¬  RightStatements.org mae’n 
darparu deuddeg label wedi’u 
safoni, y gellir eu defnyddio pan 
na ellir defnyddio trwyddedau 
Creative Commons.

https://www.adobe.com/products/bridge.html
https://naturalhistorymuseum.github.io/inselect/
https://www.communityarchives.org.uk/content/resource/cataloguing-guidelines
https://www.peoplescollection.wales/sites/default/files/gimp_ed2_cy.pdf
https://www.jisc.ac.uk/full-guide/metadata
https://www.cdcs.ed.ac.uk/training/training-pathways/managing-digitised-documents-pathway/managing-digital-files
https://www.heritagefund.org.uk/cy/publications/gweithio-gyda-thrwyddedau-agored-canllaw-i-brosiectau
https://pro.europeana.eu/project/how-to-guide-for-labelling-cultural-heritage
https://creativecommons.org/about/cclicenses/
https://rightsstatements.org/page/1.0/?language=en

Storio a cyhoeddiad

 Cam 8 
Storio eich deunyddiau 
digidol 
Nawr, mae angen cadw copïau wrth 
gefn o’ch deunyddiau digidol.

Dylech gadw copïau wrth gefn o’r 
canlynol: 

	 •	� ffeiliau archif heb eu cywasgu (fel 
TIFF ar gyfer delweddau neu WAV 
ar gyfer recordiadau sain)

	 •	� ffeiliau mynediad wedi’u cywasgu 
(fel JPEG ar gyfer delweddau neu 
MP3 ar gyfer recordiadau sain)

	 •	� metadata a gyfrannwyd at y 
deunyddiau wedi’u digideiddio 

Dilynwch y rheol 3-2-1 bob amser, sef 
cadw:

	 •	� 3 chopi o’ch data ar 
	 •	� 2 wahanol fath o gyfrwng (e.e. 

gyriant caled a’r cwmwl) ac 
	 •	� 1 copi wrth gefn sy’n cael ei storio 

oddi ar y safle

Dyma’r cam cyntaf at ddiogelu digidol 
ar gyfer pob casgliad. Gall cadw 
deunyddiau digidol yn gywir olygu 
mynd i gostau ychwanegol. Mae rhai 
platfformau yn cynnig storio am ddim, 
a all helpu i leihau costau. Ystyriwch y 
rhain ar gyfer y rheol 3-2-1. 

 Cam 9 
Cyhoeddi eich deunyddiau 
digidol
Dewiswch y platfform cyhoeddi ar gyfer 
eich deunyddiau digidol. Mae angen i chi 
ymchwilio i blatfformau er mwyn nodi’r 
platfform cywir ar sail eich anghenion 
ac amcanion eich prosiect. Arbedwch 
amser trwy: 

	 •	� edrych i weld beth mae sefydliadau 
bach neu brosiectau cymharol eraill 
wedi’i ddefnyddio 

	 •	� siarad â phrosiectau eraill am eu 
profiadau o’r platfformau hynny 

Cwestiynau i’w gofyn wrth ddewis 
platfform ar-lein: 

□	� Beth yw’r gofynion cyllidebol a’r 
costau parhaus ar gyfer defnyddio’r 
platfform? Er enghraifft, beth yw’r 
costau storio a’r costau cynnal a 
chadw parhaus? A yw’r rhain yn 
bosibl i’ch sefydliad chi? 

□	� A yw casgliadau eraill yn 
defnyddio’r platfform hwn?

□	� A yw’r platfform yn cefnogi’r 
drwydded neu’r label rydym am ei 
(d)defnyddio?

 
↘  Adnoddau

  ¬  Digital Preservation Coalition 
mae’n cynnig gwybodaeth a 
hyfforddiant ar storio a diogelu 
ffeiliau digidol. 

□	� A yw’r platfform yn arddangos 
eich cynnwys mewn ffyrdd sy’n 
ddeniadol i’ch defnyddwyr? 

□	� A allwch addasu ei olwg a’i naws?
□	� A yw’r platfform yn hawdd i 

ddefnyddwyr a’ch tîm (staff, 
gwirfoddolwyr) ei ddefnyddio?

□	� A yw’r platfform yn dilyn canllawiau 
hygyrchedd y we i bobl ag 
anableddau?

□	� A allwch gatalogio eich cynnwys 
ar-lein?

□	� A allwch arddangos eich data 
catalogio yn gywir?

□	� A yw’n hawdd i ddefnyddwyr 
chwilio am gynnwys?

□	� A oes ffyrdd o grwpio eich cynnwys 
yn gategorïau i’w gwneud hi’n 
hawdd i ddefnyddwyr ddod o hyd 
iddo?

□	� A yw technoleg y platfform yn 
addas i’ch defnyddwyr? (e.e. 
mynediad trwy ffôn symudol)

□	� Sut mae’r data’n cael ei storio, sut 
cedwir copïau wrth gefn ohono a 
sut gellir ei adfer?

□	� A yw’n hawdd lawrlwytho’r casgliad 
cyfan i gadw copi wrth gefn 
ohono neu i’w osod yn rhywle arall 
(cludadwyedd data)?

https://www.dpconline.org/handbook/organisational-activities/storage

Storio a cyhoeddiad

□	� Pa fath o gymorth sy’n hygyrch 
neu sy’n cael ei ddarparu gan 
wasanaeth y platfform? 

□	� A yw’r platfform yn gydnaws 
â’r hawliau a’r caniatâd yn eich 
deunyddiau (gweler Cam 2)? 

□	� A yw’r platfform yn caniatáu 
i chi olrhain ymgysylltiad gan 
ddefnyddwyr (edrychiadau, 
lawrlwythiadau)? 

Mae enghreifftiau o blatfformau am 
ddim neu blatfformau isel eu cost i 
reoli a chyhoeddi eich deunyddiau yn 
cynnwys Flickr, Wikimedia Commons, 
GitHub, Sketchfab, Europeana ac Art 
UK. 
Os oes angen platfform arnoch gyda 
swyddogaethau estynedig ac mae 
gennych amser a diddordeb mewn 
ymhél â hyn, mae Omeka yn system 
rheoli cynnwys ffynhonnell agored ar 
gyfer cyhoeddi casgliadau ar-lein. Gall 
Omeka gymryd amser i’w dysgu, ond 
gall hyfforddiant ffynhonnell agored 
a chymuned frwd Omeka helpu. 
Mae ganddynt fforymau, modiwlau 
a llawlyfrau am ddim, a grwpiau 
datblygwyr a defnyddwyr gweithgar y 
gallwch droi atynt am gymorth. 

Mae llawer o blatfformau yn rhoi 
arweiniad ar sut i lanlwytho deunyddiau 
i’w safle. Mae enghreifftiau’n cynnwy: 

	 •	� Lanlwytho a rhannu cynnwys ar 
Wikipedia

	 •	� Sut i lanlwytho cynnwys i Flickr
	 •	� Lanlwytho modelau 3D ar 

Sketchfab
	 •	� Ychwanegu ffeil at storfa ar GitHub 

a Lanlwytho eich prosiect gan 
ddefnyddio arferion gorau GitHub  

	 •	� Cysylltwch â Bookshare er mwyn 
rhyddhau copïau fformat hygyrch o 
lyfrau yn eich casgliad i ddarllenwyr 
nad ydynt yn gallu darllen print. 

Gwnewch yn siŵr eich bod yn 
hysbysebu eich prosiect yn helaeth 
hefyd i gynyddu ei gyrhaeddiad a’i 
effaith. Defnyddiwch eich gwefan a’ch 
cyfrifon cyfryngau cymdeithasol i roi 
gwybod i ddefnyddwyr ymhle y gallant 
ddod o hyd i’ch deunyddiau. Cadwch 
drywydd ar ymgysylltiad defnyddwyr a 
chasglwch enghreifftiau o hynny. Mae 
rhai platfformau yn cofnodi edrychiadau 
a lawrlwythiadau ac yn olrhain ble caiff 
eich deunyddiau eu hailddefnyddio. 

	 •	� Mae gan Wikimedia offer sy’n 
cofnodi sawl edrychiad gaiff eich 
deunyddiau ledled yr erthyglau 
Wikipedia lle y cânt eu defnyddio.

	 •	� Hefyd, mae gan Flickr Pro 
nodweddion a chytundebau sy’n 
caniatáu am olrhain ymgysylltiad 
ymwelwyr ac mae’n ddewis 
isel ei gost os na ellir defnyddio 
trwyddedau agored.

 Cam 10 
Adneuo’r deunyddiau digidol
Dylech archifo neu adneuo eich 
deunyddiau mewn storfa i sicrhau bod 
y cyhoedd yn gallu cael atynt y tu hwnt 
i gyfnod y prosiect. Gall hyn fod yn 
ofyniad cyllido. 

Bydd sut neu ble rydych chi’n archifo’r 
deunyddiau yn dibynnu ar eich prosiect 
a’r math o ddeunyddiau y mae’n eu 
cynhyrchu. Er enghraifft, os yw’ch 
prosiect yn brosiect ar y we, nod  
UK Web Archive yw casglu holl 
wefannau’r DU o leiaf unwaith y 
flwyddyn. Mae enghreifftiau o wefannau 
prosiect wedi’u harchifo yn cynnwys 
Altogether Archaeology a Castleton 
Historical Society.

Gydag asedau digidol, setiau data 
neu god meddalwedd, mae storfeydd 
ffynhonnell agored yn caniatáu i chi 
hunanarchifo unrhyw ddeunyddiau 
cyhoeddus neu ddeunyddiau sydd â 
thrwydded agored. Mae amgueddfeydd 
ac eraill, fel y Llyfrgell Brydeinig, yn 
defnyddio GitHub.

https://www.flickr.com/account/upgrade/pro
https://commons.wikimedia.org/wiki/Main_Page
https://github.com/
https://sketchfab.com/
https://www.europeana.eu/en
https://artuk.org/
https://artuk.org/
https://omeka.org/
https://en.wikipedia.org/wiki/Wikipedia:Uploading_images
https://www.flickrhelp.com/hc/en-us/articles/4404079632660-Upload-Photos-and-Videos-to-Flickr
https://help.sketchfab.com/hc/en-us/articles/202508836-Uploading-3D-Models
https://docs.github.com/en/repositories/working-with-files/managing-files/adding-a-file-to-a-repository
https://learn.microsoft.com/en-us/training/modules/upload-project-github/
https://www.bookshare.org/cms/
https://glamtools.toolforge.org/
https://www.webarchive.org.uk/en/ukwa/info/about/
https://www.webarchive.org.uk/wayback/archive/20210525084508/https:/altogetherarchaeology.org/
https://www.webarchive.org.uk/wayback/archive/20210818094512/https:/castletonhistoricalsociety.wordpress.com/
https://www.webarchive.org.uk/wayback/archive/20210818094512/https:/castletonhistoricalsociety.wordpress.com/
https://medium.com/berkman-klein-center/framing-the-museum-github-repository-afcc55695129
https://github.com/britishlibrary
https://github.com/

Ble y gall costau godi 
Gall costau godi mewn mannau gwahanol. Meddyliwch sut 
gallwch chi wrthbwyso hyn i wneud y mwyaf o’ch cyllideb

Enghraifft 1
Defnyddiwch eich 
cyfarpar digideiddio 
presennol, platfform 
am ddim a meddalwedd 
rheoli delweddau am 
ddim. Bydd hyn yn 
rhyddhau cyllid ar gyfer 
hyfforddiant i wella 
sgiliau eich tîm. 

Enghraifft 2
Yn hytrach na phrynu 
offer digideiddio, 
gwahoddwch ymwelwyr 
i dynnu ffotograffau 
o ddarnau gwaith a 
ddewiswyd ymlaen llaw 
sy’n cael eu harddangos 
a’u lanlwytho i Wikimedia 
Commons. Bydd hyn 
yn rhyddhau cyllid ar 
gyfer gweithdai i olygu 
Wikipedia a chyfrannu 
gwybodaeth newydd am 
eich casgliadau. 

Gall y canllaw tair rhan 
hwn ar brisio prosiectau 
digidol eich helpu i 
amcangyfrif faint i’w 
wario ar offer digideiddio, 
meddalwedd, casgliadau 
a systemau rheoli 
asedau digidol, ac 
unrhyw hyfforddiant neu 
arbenigedd y cewch trwy 
gontract allanol.

O�er
Technoleg 
ddigideiddio, 
meddalwedd, 
neu danysgri�a-
dau meddalwedd 

Arbenigedd
Gan ymgynghor-
wyr, cy�enwyr, 
aelodau 
cymuned ar 
gynllunio pros-
iect, casgliadau, 
digideiddio, data, 
rheoli asedau a 
rheoli hawliau

Llafur
Costau sta�, 
costau gwirfod-
dolwyr, recriwtio, 
hy�orddiant

Storio
Gyriannau caled, 
tanysgri�adau 
cwmwl, �oedd 
plat�ormau eraill 
(Flickr Pro), parth 
a lletya gwefan

Ymgysylltu 
Gwefannau, cyhoed-
dusrwydd, ymgysyll-
tu â’r cyhoedd, 
digwyddiadau, teithio

https://lucidea.com/blog/part-1-how-much-will-museum-digital-projects-cost-me/
https://lucidea.com/blog/part-2-how-much-will-museum-digital-projects-cost-me/
https://lucidea.com/blog/part-3-how-much-will-museum-digital-projects-cost-me/

Syniadau digideiddio isel eu 
cost o brosiectau go iawn 
Gall dysgu o brosiectau eraill eich helpu i feddwl yn greadigol 
am ddigideiddio ar gyllideb dynn. Gall eich prosiect chi 
adeiladu ar strategaethau profedig sefydliadau eraill

Nid oes angen i brosiect digideiddio 
gynnwys digideiddio “o ben i ben”. 
Gallech ddefnyddio deunyddiau 
sydd wedi’u digideiddio yn barod 
a chanolbwyntio ar un agwedd ar 
ddigideiddio ar gyfer prosiect, fel 
cyfoethogi metadata neu hygyrchedd. 
Mae enghraifft arall yn cynnwys 
paratoi eich casgliadau digidol ar gyfer 
cyfanredwyr data, fel Europeana. Mae’r 
prosiectau digideiddio hyn yn bwysig  
ac yn ddefnyddiol yn eu rhinwedd  
eu hunain. 

Mae’r enghreifftiau isod yn arddangos 
syniadau gwahanol i ysbrydoli eich 
prosiect digideiddio chi. Er y daw 
rhai ohonynt o sefydliadau â digon 
o adnoddau, nid oes angen cyllid 
sylweddol ar y gweithgareddau sy’n  
cael sylw.

1 Digideiddio gyda ffonau clyfar
2 Gwella eich metadata
3 Treialu’r gwaith gyda chasgliad bach
4 Defnyddio platfformau am ddim i gyhoeddi deunyddiau at 

unrhyw ddiben ailddefnyddio
5 Defnyddio platfformau isel eu cost i gyhoeddi deunyddiau 

â chyfyngiadau ar hawliau
6 Cydweithredu ag arbenigwyr ar eich prosiect
7 Gwahodd ymwelwyr i ddigideiddio’r casgliadau sy’n cael 

eu harddangos
8 Cydlynu rhwydwaith o wirfoddolwyr i ddigideiddio 

deunyddiau
9 Digideiddio yn ôl y galw ac am ffi fechan

Syniadau

1
Digideiddio gyda 
ffonau clyfar

Defnyddiwyd gan 

Folger Shakespeare 
Library

Gwersi

Mae rhywbeth yn well  
na dim

Digideiddio gan ddefnyddio offer sydd wrth law yn 
barod gan y rhan fwyaf o bobl: ffonau clyfar. 

Gall ffonau clyfar gael eu defnyddio i dynnu 
ffotograffau o ddeunyddiau treftadaeth 2D a 3D, 
yn ogystal â gwneud modelau 3D gan ddefnyddio 
ffotogrametreg. Mae gan rai modelau mwy newydd o’r 
iPhone synwyryddion LiDAR hyd yn oed, sy’n galluogi 
sganio 3D.

Ar gais, mae llyfrgellwyr cyfeirio yn defnyddio ffonau 
clyfar i dynnu lluniau’n gyflym o fanylion penodol o 
lyfrau a’u hanfon at bobl. Yna, mae’r delweddau hyn 
ar gael yn  Folger Reference Image Collection o dan 
Adnodd Cyflwyno Cyhoeddus CC0 fel y gall unrhyw un 
eu haddasu, eu dosbarthu a’u copïo heb ganiatâd. Mae 
gan y casgliad presennol dros 5,000 o ddelweddau 
ffôn clyfar!

Er y gall ansawdd delweddau ffonau clyfar fod yn 
gyfyngedig, yn enwedig heb ddefnyddio goleuo ac 
offer arall, gallant gael eu cyhoeddi gyda chydraniad 
digon uchel fel bod eich casgliadau yn hygyrch i  
fwy o bobl.

2
Gwella eich 
metadata

Defnyddiwyd gan

Llyfrgell Genedlaethol 
Cymru

Gwersi

Mae’n werth chweil 
gweithio ar ochr ôl eich 
casgliadau digidol 

Glanhau, mireinio neu gyfoethogi metadata eich 
casgliadau. 

Gallwch wneud eich casgliadau data yn fwy 
defnyddiol a hygyrch i ddefnyddwyr trwy ychwanegu 
gwybodaeth am y deunyddiau yn y ffeiliau digidol eu 
hunain. Dechreuwch gyda gwybodaeth sydd gennych 
eisoes am y deunyddiau neu wybodaeth y gallwch ei 
chynhyrchu heb wneud mwy o ymchwil (fel y dyddiad 
a’r man creu neu gyhoeddi, lleoliad y deunyddiau, 
disgrifiad o’r bobl, y lleoedd neu’r golygfeydd sy’n cael 
eu cynrychioli, ac ati). 

Trosodd Llyfrgell Genedlaethol Cymru fetadata 
presennol eu casgliadau i Wikidata, gan arwain at 
gyfoethogi data a mynediad hawdd at offer i ymholi 
a delweddu’r casgliadau. Roedd y casgliadau a 
ddewiswyd yn rhychwantu paentiadau a deunydd 
print, a Llawysgrifau Peniarth. Yn gyntaf, fe wnaeth y 
Llyfrgell lanhau a mireinio’r metadata er mwyn gallu 
ei fapio i endidau yn Wikidata. Trwy wella’u metadata, 
galluogodd y Llyfrgell i’w gasgliadau gael eu chwilio’n 
haws gan ddefnyddwyr a chynhyrchodd wybodaeth 
newydd am dueddiadau yn y llawysgrifau..

Nid yw ychwanegu neu gyfoethogi metadata yn 
gofyn am offer na sgiliau technegol heblaw cyfrifiadur 
sylfaenol a Microsoft Excel, neu raglen fel Adobe 
Bridge, ond gall ychwanegu, didoli neu wirio’r data 
gymryd amser. 

https://www.folger.edu/blogs/collation/reference-image-collection/
https://luna.folger.edu/luna/servlet/FOLGER~5~5
https://en.wikipedia.org/wiki/User:Jason.nlw/National_Library_of_Wales_residency_final_report
https://blog.library.wales/treasured-manuscript-collection-gets-the-wikidata-treatment/

3
Treialu’r gwaith 
gyda chasgliad 
bach

Defnyddiwyd gan

Y Royal Albert Memorial 
Museum

Gwersi

Yn ara’ deg mae mynd 
ymhell

Use a small collection of materials to pilot the work, 
develop skills and design workflows. 

Dechreuwch drwy ddefnyddio detholiad bach o 
ddeunyddiau, fel casgliad sy’n bwysig i genhadaeth 
eich sefydliad. Defnyddiwch y deunyddiau hyn i dreialu 
eich cynllun digideiddio a dilyn trywydd unrhyw 
effaith. Gall y data hwn helpu i gefnogi prosiectau 
dilynol a cheisiadau am gyllid ar gyfer prosiectau 
digideiddio newydd. 

Lluniodd y Royal Albert Memorial Museum
bartneriaeth ag ymchwilwyr Prifysgol o The GLAM-E 
Lab i archwilio mynediad agored. Fe wnaeth yr 
Amgueddfa dreialu’r gwaith gan ddefnyddio grŵp o 
63 o gopïau digidol o baentiadau cyhoeddus o ardal 
de-orllewin Dyfnaint. Mae’r 63 o gopïau digidol hyn 
bellach ar gael o dan CC0 ar Wikimedia Commons. 
The Museum then set-up a Wikipedia category 
page and used an open source tool called BaGLAMa
i gofnodi edrychiadau ac ymgysylltiad y cyhoedd ar 
draws Wikipedia. Bydd yr Amgueddfa yn defnyddio’r 
wybodaeth hon, ynghyd â ffactorau eraill, i lywio 
gwaith yn y dyfodol ar fynediad agored ac ymgysylltu 
â Wikipedia. 

Gallwch wneud y gwaith yn fwy hwylus trwy ddechrau 
gyda phrosiect llai. Yna, gallwch brofi a mireinio eich 
cynlluniau, gan roi eich sefydliad mewn sefyllfa well i 
uwchraddio’r gwaith yn ddiweddarach.

4
Defnyddio 
platfformau am 
ddim i gyhoeddi 
deunyddiau at 
unrhyw ddiben 
ailddefnyddio

Defnyddiwyd gan

Llawer o sefydliadau 
ledled y byd

Gwersi

Bydd cyhoeddi ar 
blatfformau poblogaidd 
yn ymestyn cyrhaeddiad 
ac effaith eich prosiect

Defnyddio Wikimedia Commons i gyhoeddi 
deunyddiau sy’n gyhoeddus neu sydd â thrwydded 
agored. 

Yn gyffredinol, sylwch fod gennych fwy o opsiynau os 
gall eich deunyddiau gael eu cyhoeddi trwy offer parth 
cyhoeddus a thrwyddedau agored, fel CC0 a CC BY. 
Mae platfformau Wikipedia yn galluogi eich sefydliad 
i ddilyn trywydd ymgysylltiad y cyhoedd a manylion 
eraill am ailddefnyddio. Hefyd, bydd eich deunyddiau’n 
cylchredeg y tu hwnt i blatfformau Wikimedia os 
cânt eu cyhoeddi trwy offer parth cyhoeddus a 
thrwyddedau agored. 

Yn y DU, mae Casgliadau Arbennig Prifysgol 
Caerwysg yn defnyddio Wikimedia Commons fel prif 
blatfform ar gyfer cyhoeddi deunyddiau CC0. Mae 
rhai sefydliadau’n cyhoeddi ar Wikimedia Commons 
yn ogystal â phlatfformau eraill. Mae enghreifftiau’n 
cynnwys: Amgueddfeydd ac Orielau Aberdeen
(CC0); yr Amgueddfa Hanes Naturiol, Llundain (CC 
BY); y Llyfrgell Brydeinig (CC0 ac eraill); a Llyfrgell 
Genedlaethol yr Alban (CC0 ac eraill).

Er bod swyddogaethau’r platfformau hyn yn 
gyfyngedig, mae cwrdd â’r cyhoedd ble y maen 
nhw yn barod yn ffordd wych o dynnu sylw at eich 
casgliadau. Gallwch ddefnyddio’r cyfle hwn i ailgyfeirio 
defnyddwyr at eich gwefan i ddysgu rhagor am eich 
casgliad, eich prosiect a’ch sefydliad.

Syniadau

https://rammuseum.org.uk/
https://glamelab.org/
https://commons.wikimedia.org/wiki/Category:Images_from_Royal_Albert_Memorial_Museum_and_Art_Gallery
https://commons.wikimedia.org/wiki/Main_Page
https://glamtools.toolforge.org/baglama2/
https://glamtools.toolforge.org/baglama2/#gid=1207&month=202212
https://commons.wikimedia.org/wiki/Category:University_of_Exeter_Special_Collections
https://commons.wikimedia.org/wiki/Category:Images_from_Aberdeen_City_Council_(Archives,_Gallery_and_Museums_Collection)
https://commons.wikimedia.org/wiki/Category:Images_donated_by_the_Natural_History_Museum,_London
https://commons.wikimedia.org/wiki/Category:Images_from_the_British_Library
https://commons.wikimedia.org/wiki/Category:Images_from_National_Library_of_Scotland
https://commons.wikimedia.org/wiki/Category:Images_from_National_Library_of_Scotland


CANLLAW DIGIDEIDDIO   |  13

5
Defnyddio 
platfformau isel 
eu cost i gyhoeddi 
deunyddiau â 
chyfyngiadau ar 
hawliau

Defnyddiwyd gan

Llyfrgelloedd Newcastle

Gwersi

Mae cyhoeddi 
deunyddiau gyda 
chyfyngiadau ar eu 
hailddefnyddio yn bosibl 
ac yn werth chweil 

Defnyddio Flickr i gyhoeddi deunyddiau  
dan hawlfraint y mae gennych ganiatâd i’w rhannu 
ar-lein. 

Os yw hawliau trydydd parti yn cyfyngu ar 
ddeunyddiau digidol, gall gwasanaethau isel eu cost, 
fel Flickr Pro, helpu gyda chyhoeddi o dan amrywiaeth 
ehangach o drwyddedau a datganiadau hawliau.

Mae Llyfrgelloedd Newcastle yn defnyddio Flickr 
Pro i gyhoeddi ffotograffau o’u casgliadau ac o 
ddigwyddiadau a gynhelir yn y llyfrgelloedd. Mae’r 
casgliad hwn bellach yn cynnwys dros 6,500 o 
ddelweddau cyhoeddus hanesyddol o Newcastle 
upon Tyne a’r cyffiniau. Mae’r Llyfrgell yn diweddaru 
ei ffrwd ffotograffau a’i halbymau yn rheolaidd gyda 
ffotograffau cyhoeddus newydd eu digideiddio, 
ynghyd â ffotograffau trwydded agored staff o’r 
llyfrgelloedd, mynychwyr neu ddigwyddiadau, y 
cedwir hawlfraint ynddynt. 

Bydd rhoi deunyddiau ar-lein (gyda chaniatâd) yn 
galluogi cynulleidfa ehangach i weld eich sefydliad 
a’ch casgliadau, hyd yn oed os oes cyfyngiad ar eu 
hailddefnyddio.

6
Cydweithredu 
ag arbenigwyr ar 
eich prosiect

Defnyddiwyd gan

Prosiect Nomad

Gwersi

Dau aderyn, un ergyd

Cydweithredu ag arbenigwyr a all gyfrannu at y 
prosiect digideiddio. 

Gallai’r rhain gynnwys ymchwilwyr, prifysgolion neu 
gymunedau lleol. Gall ymgynghorwyr eich helpu 
i ddylunio eich prosiect neu i glirio hawliau. Gall 
Diweddarwr Wikipedia Preswyl eich helpu i baratoi 
a llwytho eich deunyddiau i blatfformau Wikimedia. 
Mae gan arbenigwyr cymunedol wybodaeth am y 
deunyddiau hefyd.

Cydweithredodd Nomad â chymunedau Somalïaidd 
i archwilio sut gallai digideiddio 3D a realiti cymysg 
ymdrochol gyd-destunoli gwrthrychau Somalïaidd 
gyda gwybodaeth gan y bobl a’r traddodiadau y maent 
yn perthyn iddynt. Cynhaliodd Nomad weithdai gyda 
chyfranogwyr a rannodd storïau ac a ddefnyddiodd 
ffotogrametreg i greu modelau 3D o wrthrychau o’u 
casgliadau personol. Hefyd, fe wnaeth y prosiect 
gynnwys casgliadau o wrthrychau 3D, ffotograffau a 
recordiadau sain o’r Amgueddfa Brydeinig, y Llyfrgell 
Brydeinig ac Amgueddfa Powell-Cotton. 

Trwy weithio gyda chymuned ac arbenigwyr lleol, 
gallwch leihau’r costau sy’n gysylltiedig ag ymchwilio 
i’ch deunyddiau ac ymgysylltu’n uniongyrchol â 
defnyddwyr a rhanddeiliaid. Bydd angen i chi neilltuo 
amser a dyrannu costau ar gyfer teithio, gweithdai neu 
gostau rhesymol fel y gallant gymryd rhan.

Syniadau

https://www.flickr.com/people/newcastlelibraries/
https://www.flickr.com/photos/newcastlelibraries/
https://www.flickr.com/photos/newcastlelibraries/albums
https://nomad-project.co.uk/

7
Gwahodd 
ymwelwyr i 
ddigideiddio’r 
casgliadau 
sy’n cael eu 
harddangos

Defnyddiwyd gan

Llawer o sefydliadau 
ledled y byd

Gwersi

Gall ymwelwyr fod yn 
rhan o’r ateb 

Gwahodd ymwelwyr i ddigideiddio treftadaeth sydd 
eisoes yn cael ei harddangos. 

Lluniwch restr sborion o’r eitemau treftadaeth rydych 
chi wedi clirio’r hawliau arnynt ac am eu digideiddio. 
Crëwch dudalen brosiect sy’n seiliedig ar reolau a 
chanllawiau y mae sefydliadau eraill yn eu defnyddio. 
Hysbysebwch y digwyddiad a gofynnwch i ymwelwyr 
ddod â’u camerâu digidol neu eu ffonau clyfar eu 
hunain.

Yn y Deyrnas Unedig, defnyddiodd Amgueddfa 
Victoria & Albert Wikipedia Loves Art i ddigideiddio 
a llwytho casgliadau i Wikimedia Commons. 
Mae Wikipedia Loves Art iyn fath o helfa sborion 
ffotograffau a chystadleuaeth ffotograffiaeth cynnwys 
am ddim a gynhelir ar y cyd ag amgueddfeydd a 
sefydliadau diwylliannol partner, gyda phobl yn 
cystadlu i dynnu ffotograffau sy’n anelu at ddarlunio 
erthyglau Wikipedia orau. Mae cystadlaethau tebyg yn 
cynnwys Wiki Loves Folklore, Wiki Loves Earth a Wiki 
Loves Monuments.Mae defnyddio Wikipedia yn golygu 
y gallwch greu rheolau i ddefnyddwyr gyda chanllawiau 
clir sy’n cynnig gair i gall am ffotograffiaeth, rhestr 
o ddarnau gwaith celf i’w dal, a pha fath o nodiadau 
a thagiau i’w hychwanegu wrth lanlwytho. Ar ôl eu 
llwytho i Wikimedia Commons, gall y delweddau 
gael eu cydgasglu trwy dudalennau categorïau sy’n 
helpu golygyddion i ddod o hyd i’ch casgliadau chi a’u
defnyddio mewn erthyglau Wikipedia. 

Mae digideiddio trwy ymwelwyr yn dechrau gyda 
mynediad ar y safle at dreftadaeth sy’n arwain at 
fwy o fynediad ar-lein i’r cyhoedd yn ehangach. 
Hefyd, mae’n denu cynulleidfaoedd lleol drwy’r drws 
i ymddiddori yn y rhaglenni, yr arddangosfeydd a’r 
cyfleusterau a gynigir ar y safle.

8
Cydlynu 
rhwydwaith o 
wirfoddolwyr 
i ddigideiddio 
deunyddiau

Defnyddiwyd gan

Casgliad y Werin Cymru

Gwersi

Gorau chwarae cyd-
chwarae 

Cydlynu rhwydwaith o wirfoddolwyr i ddigideiddio 
deunyddiau. 

Gall gwirfoddolwyr helpu gyda nifer o dasgau sy’n 
gysylltiedig â’r broses ddigideiddio, fel dod o hyd 
i ddeunyddiau neu eu catalogio, ychwanegu neu 
gyfoethogi metadata, cynnal digwyddiadau a gwneud 
y cyhoeddusrwydd ar gyfer eich prosiect. 

Mae Casgliad y Werin Cymru yn fenter gan 
Lywodraeth Cymru sy’n dwyn casgliadau ynghyd o 
sefydliadau a mudiadau treftadaeth. Mae’r prosiect 
dwyieithog yn cynnig cymorth a hyfforddiant i 
unigolion sydd â diddordeb mewn digideiddio 
casgliadau a phrosiectau cymunedol yn gysylltiedig 
â diwylliant a threftadaeth Cymru. Gall unigolion 
lwytho’u dogfennau, eu delweddau, eu fideos 
a’u recordiadau sain eu hunain, yn ogystal â rhoi 
sylwadau, curadu a datblygu hanesion yn gysylltiedig 
â chynnwys sydd wedi cael ei ddarparu gan bobl eraill. 
Gellir archwilio’r casgliad digidol yn ôl thema, lleoliad, 
dyddiad, lleoedd a digwyddiadau. Mae’r fenter yn 
blaenoriaethu diogelu adnoddau cyfoethog mewn 
lleoliadau lleol ochr yn ochr â chasgliadau mwy ffurfiol 
i alluogi, ymgysylltu a thrawsnewid cymunedau, 
a hwyluso mwy o ddysgu ledled y byd am hanes a 
diwylliant Cymru ar yr un pryd.

Mae gwirfoddolwyr ymroddedig yn gallu bod o help 
mawr pan fyddwch chi’n gweithio gyda llawer iawn 
o ddeunyddiau neu fetadata. Ond bydd yn gofyn 
am amser a sgiliau rheoli da i gydlynu a hyfforddi 
gwirfoddolwyr a gwneud y mwyaf o’u cyfraniadau at 
eich prosiect.

Syniadau

https://en.wikipedia.org/wiki/Wikipedia:Wikipedia_Loves_Art
https://commons.wikimedia.org/wiki/Commons:Wiki_Loves_Folklore
https://en.wikipedia.org/wiki/Wiki_Loves_Earth
https://commons.wikimedia.org/wiki/Commons:Wiki_Loves_Monuments
https://commons.wikimedia.org/wiki/Commons:Wiki_Loves_Monuments
https://en.wikipedia.org/wiki/Wikipedia:Wikipedia_Loves_Art/US-UK/V%26A_rules
https://en.wikipedia.org/wiki/Wikipedia:Wikipedia_Loves_Art/US-UK/V%26A_rules
https://commons.wikimedia.org/wiki/Category:Wikipedia_Loves_Art_at_the_Victoria_and_Albert_Museum
https://commons.wikimedia.org/wiki/Category:Britain_Loves_Wikipedia_at_the_Victoria_and_Albert_Museum
https://www.casgliadywerin.cymru/

9
Digideiddio yn ôl 
y galw ac am ffi 
fechan

Defnyddiwyd gan

York Museums Trust  
ac Indianapolis Museum 
of Art

Gwersi

Rhannu’r costau

Cyhoeddi’r hyn sydd gennych a defnyddio ceisiadau 
am ffotograffiaeth newydd i ariannu digideiddio. 

Gall cyhoeddi delweddau o gasgliadau cyhoeddus 
heb gyfyngiadau ailddefnyddio fod yn ffordd arloesol 
o drosglwyddo costau digideiddio i ddefnyddwyr. 
Ailstrwythurwch eich modelau ffioedd i gynrychioli 
costau gwirioneddol digideiddio a storio data. 

Mae’r ddwy amgueddfa yn cyhoeddi casgliadau digidol 
yn gyhoeddus ac yn codi ffioedd gwasanaeth yn unig 
ar gyfer creu delweddau newydd. Mae York Museums 
Trust yn rhannu ei digideiddio yn ffotograffiaeth 
sylfaenol ac eilaidd. Mae ffotograffiaeth sylfaenol 
yn cynnwys gwaith mwy anodd neu hyfforddiant 
arbenigol; mae ffotograffiaeth eilaidd yn gyflymach, 
yn cael ei gwneud gan staff neu wirfoddolwyr, a’r 
bwriad yw ei defnyddio at ddibenion delweddu i 
ehangu mynediad ar-lein. Pan fydd delwedd eilaidd 
yn cael ei chreu ac yn dod yn boblogaidd trwy ei 
hailddefnyddio, sylwant fod hyn yn aml yn ysgogi 
ceisiadau sy’n arwain at greu asedau ychwanegol. 
Oherwydd bod Indianapolis Museum of Art hefyd yn 
codi ffioedd gwasanaeth yn unig, cafwyd ceisiadau 
am nifer fwy o ddarnau gwaith heb eu digideiddio 
o’r blaen ar gyfer ffotograffiaeth newydd. Mae hyn 
wedi cynyddu faint o ddeunyddiau cyhoeddus sydd 
ar gael ar-lein ac ailddefnydd mwy creadigol gan 
ddefnyddwyr. 

Gall digideiddio yn ôl y galw am ffi fechan fod yn 
ddefnyddiol ar gyfer ariannu digideiddio cynnwys 
newydd heb orfod gwneud cais am gyllid newydd. 
Gall fod yn ffordd ddefnyddiol o adeiladau ar brosiect 
peilot. Bydd angen amser staff arnoch i weinyddu 
ceisiadau am ddigideiddio a’r offer neu’r sgiliau i 
ddigideiddio. Bydd yr hyn y byddwch yn ei ddigideiddio 
yn dibynnu hefyd ar y galw gan ddefnyddwyr

Syniadau

https://www.yorkmuseumstrust.org.uk/contact-us/image-requests/
https://discovernewfields.org/research/licensing-resources

Adnoddau digideiddio ychwanegol  

Hygyrchedd
	 • 10 Accessibility Tips
	 • �Accessibility Toolkit by BCcampus 

Open Education
	 • �Accessible U by the University 

of Minnesota
	 • Guide for Increased Accessibility

through 3D  Models by the Swedish 
National Heritage Board

	 •	� Web Content Accessibility
Guidelines from the Web 
Accessibility Initiative

Archifau
	 • Archives and Access Toolkit

by Tate
	 •	� Community-Driven Archives at the 

University Libraries, University of 
North Carolina at Chapel Hill

	 • Guide to Archiving Digital
Records for Volunteer and
Community Groups by the Digital 
Repository of Ireland 

	 • Resources from the Community 
Archives and Heritage Group 

Rheoli casgliadau a  
rheoli data
	 • Guide on Digital Basic

Cataloguing by the Network of 
European Museum Organisations

	 •	� The CARE Principles for
Indigenous Data Governance
(Collective Benefit, Authority to 
Control, Responsibility, Ethics)

	 •	� The FAIR Data Principles
(Findability, Accessibility, 
Interoperability, and Reuse)

	 • Spectrum by Collections Trust

Hawliau a chaniatâd 
	 • Born Digital: Guidance for

Donors, Dealers, and Archival
Repositories by Council on Library 
and Information Resources

	 • �Copyright Notice on digital images, 
photographs and the internet by 
UK Intellectual Property Office

Canllawiau a phecynnau 
cymorth
	 • �Balanced Value Impact Model by 

Simon Tanner
	 • Capture Your Collections (2012)

Small Museum Version by 
Government of Canada

	 • Digital Guides by Heritage Digital 
Academy

	 • Digitisation Guides for Science
and Botanical Collections by the 
Distributed System of Scientific 
Collections (DiSSCo)  ​​   

	 • How to Open GLAM (Galleries, 
Libraries, Archives and Museums) 
by Anne Young

	 • �Making your digital collection
easier to discover by Jisc

	 • �Open a GLAM Lab, a collective 
project and resource

	 • �Resources by Whose Knowledge?
	 • What does digitising collections

involve? by Digital Pathways 

Platfformau Wikimedia 
	 • �Adding images to Wikimedia

Commons and Wikipedia:
Do’s and Don’ts by Whose 
Knowledge?

	 • �GLAM Guide on Uploading
Images to Wikimedia Commons by 
Whose Knowledge?

	 • �How to Link to your Collections
on Wikidata by ETH Library

	 • ALR White Paper on
Wikidata: Opportunities
and Recommendations by 
Association of Research Libraries

	 • GLAM Metadata Standards and
Wikimedia

	 • GLAM Workflow for Working
with Wikimedia platforms

	 • Persistent Identifiers and
Wikidata by Biodiversity Heritage 
Library

	 • QuickStatements tool for editing 
Wikidata items by Magnus Manske

https://openpagesweb.wordpress.com/2019/07/15/10-accessibility-tips/
https://opentextbc.ca/accessibilitytoolkit/
https://accessibility.umn.edu/
https://www.raa.se/in-english/outreach-and-exhibitions/guide-for-increased-accessibility-through-3d-models/
https://www.w3.org/WAI/standards-guidelines/wcag/
https://www.tate.org.uk/art/archive/archives-access-toolkit
https://blogs.lib.unc.edu/community-driven-archives/
https://dri.ie/new-resource-guide-archiving-digital-records-volunteer-and-community-groups
https://www.communityarchives.org.uk/resources
https://www.ne-mo.org/fileadmin/Dateien/public/Publications/NEMO_Report_Working_Group_Digitalisation-and-IPR_Digital_Basic-Cataloguing_12.22.pdf
https://www.gida-global.org/care
https://data.org/resources/the-fair-data-principles/
https://collectionstrust.org.uk/spectrum/
https://www.clir.org/pubs/reports/pub159/
https://www.gov.uk/government/publications/copyright-notice-digital-images-photographs-and-the-internet
https://www.bvimodel.org/bvim/index
https://www.canada.ca/en/heritage-information-network/services/digitization/capture-collections-small-museum.html
https://charitydigital.org.uk/resources
https://dissco.github.io/
https://medium.com/open-glam/how-to/home
https://www.jisc.ac.uk/guides/making-your-digital-collections-easier-to-discover
https://glamlabs.pubpub.org/
https://whoseknowledge.org/resources/?sf_paged=2
https://digipathways.co.uk/pathways/what-does-digitising-collections-involve/
https://whoseknowledge.org/wp-content/uploads/2018/03/Adding-images-to-Wikimedia-Commons-and-Wikipedia_-dos-and-donts.pdf
https://whoseknowledge.org/resource/glam-guide/
https://www.research-collection.ethz.ch/handle/20.500.11850/393724
https://www.arl.org/resources/arl-whitepaper-on-wikidata/
https://meta.wikimedia.org/wiki/GLAM/Metadata_standards_and_Wikimedia
https://outreach.wikimedia.org/wiki/GLAM/Resources/Data_and_media_partnerships_workflow
https://blog.biodiversitylibrary.org/2023/02/round-tripping-persistent-identifiers-with-wikidata-query-service.html
https://www.wikidata.org/wiki/Help:QuickStatements

